Apelacioni sud Brcko distrikta Bosne i Hercegovine u vijec¢u sastavljenom od
sudija Dragane TeSi¢, kao predsjednika vije¢a i Srdana Nedi¢, Ilje Klai¢, Ruze
Gligorevi¢ i Josipe Luci¢, kao ¢lanova vijeca, u postupku ocjene uskladenosti pravnih
akata Brcko distrikta Bosne i Hercegovine, postupajué¢i po inicijativi S.K., ..., na
osnovu Clana 26. tacka a), clana 38. stav 1.1 27. tacka e. Zakona o postupku ocjene
uskladenosti pravnih akata Brcko distrikta Bosne i Hercegovine (,,Sluzbeni glasnik
Bréko distrikta BiH®, broj 20/10), na sjednici vijeta odrZzanoj dana 16.09.2016.
godine, donio je

PRESUDU

UTVRDUJE SE da stavovi 1., 4. i 5. ¢lana 76. Zakona o Pravobranilastvu
Brcko distrikta BiH (,,Sluzbeni glasnik Bréko distrikta BiH“, broj 28/06, 19/07, 17/08
i 20/10), nisu u saglasnosti sa ¢lanom 68. stav 1. i stav 5. Statuta Brcko distrikta
Bosne i Hercegovine (,,Sluzbeni glasnik Brcko distrikta Bosne i Hercegovine®, broj
2/10) i prestaju da vaze danom objavljivanja ove presude u ,,Sluzbenom glasniku
Brcko distrikta Bosne i Hercegovine”.

NE PRIHVATA SE inicijativa za ocjenu uskladenosti odredbe ¢lana 76.
Zakona o Pravobranilastvu Brc¢ko distrikta BiH, sa ¢lanovima 13. i 19. Statuta Brcko
distrikta Bosne i Hercegovine.

Obrazlozenje

Dana 04.04.2016. godine, S.K., ... (u daljem tekstu inicijator), je Apelacionom
sudu Brcko distrikta Bosne i Hercegovine (u daljem tekstu Sud) podnio Inicijativu za
pokretanje postupka ocjene uskladenosti odredbe c¢lana 76. Zakona o
Pravobranilastvu Bréko distrikta BiH (,,Sluzbeni glasnik Brcko distrikta BiH, broj
28/06, 19/07, 17/08 1 20/10 - u daljem tekstu osporavani zakon) sa odredbama clana
13., 19. i 68. stav 5. Statuta Brcko distrikta Bosne i Hercegovine (,Sluzbeni glasnik
Brcko distrikta BiH®, broj 2/10 — u daljem tekstu Statut).

U inicijativi navodi da je odredbom ¢lana 76. stav 1. osporavanog zakona
propisano da se na pravobranioca Distrikta i zamjenike pravobranioca shodno
primjenjuje Zakon o platama i drugim naknadama sudija i tuzilaca u Brcko distriktu
BiH, sto je jedinstven slucaj na nivou BiH (jer plate nosilaca sudijskih funkcija ne
mogu biti parametar za odredivanje plata pravobranilaca, koji pred sudom imaju
status zastupnika stranaka), te da je odredbom stava 4. istog ¢lana propisano da
osnovna plata pravobranioca ne moze biti manja od iznosa koji predstavlja 90%
osnovne plate predsjednika Osnovnog suda Bréko distrikta Bosne i Hercegovine (u
daljem tekstu Osnovni sud), a zamjenici pravobranioca imaju osnovnu platu koja ne
moZe biti manja od iznosa koji predstavlja 90% osnovne plate sudija Osnovnog suda.
Slijedom navedenog, inicijator smatra da su odredbe stava 4. i stava 5. ¢lana 76.
osporavanog zakona proizvoljne, jer ne odreduju maksimalni iznos (procenat) plate



pravobranioca i zamjenika pravobranioca i da, u tom smislu, Pravosudna komisija
Brcko distrikta Bosne i Hercegovine (u daljem tekstu Pravosudna komisija) moze da
odredi osnovnu platu pravobraniocu i zamjeniku pravobranioca iznad 90% osnovne
plate predsjednika odnosno sudije Osnovnog suda. Inicijator dalje navodi da plata
svakog zaposlenika u drzZavnoj instituciji mora biti propisana zakonom, u fiksnom
iznosu sa propisanim dodacima (kao kod sudija i tuzilaca) ili u obliku zakonom
propisanih platnih razreda (kao kod sluzbenika i namjestenika u pravosudu Bréko
distrikta BiH), Sto sa platom pravobranioca i zamjenika pravobranioca nije sluéaj i u
tome inicijator vidi neusaglasenost odredbi clana 76. stav 4. i stav 5. osporavanog
zakona sa odredbom c¢lana 68. stav 5. Statuta. Odredbe clana 76. stav 2. i stav 3.
osporavanog zakona inicijator smatra nejasnim i suprotnim odredbi ¢lana 13. stav 1.
Statuta, jer tim odredbama nije napravljena jasna razlika izmedu zaposlenika u
Pravobranilastvu Distrikta i pravobranilaca u smislu njihovog radnopravnog statusa,
te je na taj nac¢in omoguceno pravobraniocu i njegovim zamjenicima da imaju pravo
na plate i naknade kao sudije i tuzioci, ali i kao zaposleni (sluzbenici i namjestenici) u
pravosudu Distrikta, ¢cime su diskriminisane sudije, tuzioci, sluzbenici i namjestenici
u pravosudu.

U skladu sa odredbom c¢lana 15. stav 1. Zakona o postupku ocjene
uskladenosti pravnih akata Bréko distrikta Bosne i Hercegovine (,,Sluzbeni glasnik
Brcko distrikta Bosne i Hercegovine®, broj 20/10 — u daljem tekstu Zakon o postupku
ocjene uskladenosti pravnih akata) i ¢lanom 8. Poslovnika o radu Apelacionog suda
Brcko distrikta Bosne i Hercegovine u postupcima ocjene uskladenosti pravnih akata
Brcko distrikta Bosne i Hercegovine i rjeSavanja sukoba nadleznosti (,,Sluzbeni
glasnik Bréko distrikta Bosne i Hercegovine®, broj 45/10 — u daljem tekstu Poslovnik
o radu Apelacionog suda) dopisom broj 97 0 U 001794 16 Ous od 07.04.2016. godine,
Skupstini Brcko distrikta Bosne i Hercegovine (u daljem tekstu Skupstina)
dostavljena je predmetna inicijativa i zatrazeno je od Skupstine da u roku od 30 dana
dostavi odgovor na podnesenu inicijativu.

Istovremeno, na osnovu odredbe ¢lana 17. Zakona o postupku ocjene
uskladenosti pravnih akata, inicijativa je dostavljena i Pravosudnoj komisiji, od koje
je zatraZeno da u roku od 30 dana dostavi misljenje o podnesenoj inicijativi.

Dana 22.04.2016. godine, Pravosudna komisija je dostavila misljenje o
podnesenoj inicijativi broj SuPK-533/16, u kojem se predlaze da Sud prekine
postupak ocjene uskladenosti osporavanog zakona sa Statutom, dok Pravosudna
komisija, odnosno rukovodioci pravosudnih institucija uz koordinaciju predsjednika
Pravosudne komisije, na jednoj od narednih sjednica ne okoncaju postupak
razmatranja i otklanjanja nesklada u platama nosilaca pravosudnih funkcija i ostalih
zaposlenika u pravosudu.

Kao sastavni dio miS$ljenja Pravosudne komisije, Sudu je dostavljeno i
izjasSnjenje 1.G., Pravobranioca Bréko distrikta BiH i potpredsjednika Pravosudne
komisije (u daljem tekstu pravobranilac) na predmetnu inicijativu.

U izjasnjenju pravobranioca se navodi da Sud nema nadleznost da ocjenjuje
statutarnost osporavanog zakona, jer je taj zakon donesen Nalogom supervizora od
15.09.2006. godine, zatim da se u inicijativi ne obrazlaze na koji nacin odredba ¢lana
76. osporavanog zakona diskriminiSe predsjednika i sudije Osnovnog suda, jer se tom
odredbom ne oduzimaju prava predsjednika i sudija Osnovnog suda u korist
pravobranioca i njegovih zamjenika, ne obrazlaze se na koji na¢in odredba clana 76.



osporavanog zakona nije u skladu sa odredbom ¢lana 19. Statuta, jer ista ne uti¢e na
podjelu vlasti u Distriktu, niti se u inicijativi navodi na koji nac¢in navedena odredba
osporavanog zakona nije u skladu sa odredbom c¢lana 68. stav 5. Statuta, kada su
osnivanje, organizacija i nadleznosti Pravobranilastva Brc¢ko distrikta BiH (u daljem
tekstu Pravobranilastvo) propisani Zakonom o Pravobranilastvu Brcko distrikta BiH.
U nastavku izjasnjenja pravobranilac osporava navod inicijative da plata
pravobranioca i njegovih zamjenika moze biti mnogostruko veca od plate
predsjednika i sudija Osnovnog suda, jer imajuci u vidu sastav Pravosudne komisije,
proceduru donosenja zakona o budzetu Distrikta i odredbe zakona o izvrSenju
budzeta Distrikta, takva moguénost odredivanja osnovnih plata pravobranioca i
njegovih zamjenika ne bi bila moguca, te da se predmetnom inicijativom nastoje
diskriminisati pravobranilac i zamjenici pravobranioca, tako $to se dovodi u pitanje
njihovo steéeno pravo na osnovnu platu, ,minuli rad i ,regres“. Pravobranilac
smatra da se u inicijativi proizvoljno tumace odredbe clana 76. stav 2. i stav 3.
osporavanog zakona, jer se njihovim pravilnim tumacéenjem moze zakljuditi da se stav
1. navedenog ¢lana odnosi na plate i naknade pravobranioca i njegovih zamjenika, a
stav 2. na plate i naknade sekretara i ostalih zaposlenih u Pravobranilastvu. Na kraju,
pravobranilac isti¢e da i tuzioci Tuzilastva Bréko distrikta BiH takode (kao i
Pravobranilastvo) imaju polozaj stranke u postupku pred sudom, ali su uprkos toj
¢injenici njihove plate uredene istim zakonom kao i plate sudija, da je
Pravobranilastvo statutarna kategorija kao i Osnovni sud i Tuzilastvo, pa je ocigledno
da je Supervizor donoseci osporavani zakon imao namjeru da i Pravobranilastvo bude
garant pravne sigurnosti na podrudju Distrikta, a da se nezavisnost u radu
pravobranioca i njegovih zamjenika osigura kroz adekvatnu platu.

Dana 10.05.2016. godine, Skupstina je dostavila misljenje o podnesenoj
inicijativi broj 01.1-02-296/16 od 27.04.2016. godine, u kojem navodi da Skupstina
nije donosilac osporavanog zakona, jer nije ucestvovala u njegovoj izradi i donosSenju,
buduéi da je osporavani zakon donesen Nalogom supervizora od 15.09.2006. godine.

Dana 01.06.2016. godine Pravosudnoj komisiji je upucen dopis kojim se trazi
da Sud obavijesti da li je okoncan postupak razmatranja i otklanjanja nesklada u
platama nosilaca pravosudnih funkcija i ostalih zaposlenika u pravosudu i ukoliko
jeste, da Sudu dostavi odluku, odnosno drugi akt donesen po okoncéanju tog
postupka.

Dana 03.06.2016. godine Pravosudna komisija je dostavila dopunu misljenja
broj SuPK-533/16 u kojem navodi da je Pravosudna komisija na sjednici odrzanoj
dana 27.05.2016. godine donijela Odluku broj SuPK-854/16 kojom je osnovnu platu
pravobranioca Distrikta utvrdila u iznosu od 95% od plate predsjednika Osnovnog
suda (ij. u iznosu od 3.040,00 KM), a platu zamjenika pravobranioca u iznosu od
95% od plate sudije Osnovnog suda (tj. u iznosu od 2.831,00 KM), a u prilogu dopune
misljenja Pravosudna komisija je Sudu dostavila kopiju navedene Odluke.

RELEVANTNE ODREDBE:



Statut Brcko distrikta Bosne i Hercegovine
(,Sluzbeni glasnik Brc¢ko distrikta BiH®, broj 2/10)

Clan 13
Osnovna prava i obaveze

(1) Svako ima pravo da uziva sva prava i slobode garantovane Ustavom i zakonima
Bosne i Hercegovine, ovim statutom i zakonima Distrikta, bez diskriminacije po
bilo kojoj osnovi, ukljucujuéi diskriminaciju po osnovu pola, rase, seksualnog
opredjeljenja, boje koze, jezika, vjeroispovijesti, nacionalnog ili socijalnog
porijekla, politickog ili drugog misljenja, pripadnosti nacionalnoj manjini,
imovinskog stanja, rodenja ili drugog statusa. Posebno, svako ima pravo pristupa
svim javnim institucijama i objektima u Distriktu; pravo da se slobodno krece i
odreduje svoje mjesto prebivaliSta, poslovanja ili rada na cijeloj teritoriji
Distrikta; pravo da kupuje i prodaje pokretnu i nepokretnu imovinu u skladu sa
zakonom.

Clan 19
Podjela vlasti

Distrikt se zasniva na podjeli vlasti. Zakonodavnu vlast vrs§i Skupstina Distrikta.
Izvr$nu vlast vrsi Vlada Distrikta. Sudsku vlast vrse sudovi Distrikta.

Clan 68
Pravobranilastvo Distrikta

(1) Pravobranilastvo je institucija uspostavljena zakonom Distrikta. Nezavisno je od
zakonodavnih, sudskih i izvrsnih vlasti i od Policije.

(2) Mandat Pravobranilastva je da osigura da se imovina Distrikta koristi u skladu sa
zakonom i da radnje koje Distrikt preduzima kao i poslovi u kojima je Distrikt
jedna od strana budu u skladu sa zakonom.

(3) Kako bi se postigao ovaj cilj, pravobranilac moze davati savjetodavna misljenja u
vezi s uskladenosc¢u postupaka institucija Distrikta i moze pokrenuti parnice i
zastupati u parnicama pred sudovima Distrikta i drugim sudovima u Bosni i
Hercegovini. Pravobranilastvo moze pokretati postupke u ime Distrikta, zastupati
u postupcima u ime Distrikta ili pokretati postupke protiv Distrikta i lica
odgovornih za krSenje zakonskih obaveza Distrikta.

(5) Osnivanje, organizacija i nadleznost Pravobranilastva propisuju se zakonom.

Zakon o Visokom sudskom i tuzilackom vije¢u Bosne i Hercegovine
(,Sluzbeni glasnik Bosne i Hercegovine®, broj 25/04, 93/05115/08)



Clan 17.
NadleZnost

Vijece ima sljedece nadleznosti:

(1) imenuje sudije, ukljucuju¢i predsjednike sudova, sudije porotnike i dodatne
sudije u sve sudove na drzavnom, entitetskom, kantonalnom, okruznom,
osnovnom i opstinskom nivou u Bosni i Hercegovini, ukljucuju¢i Brcko Distrikt
Bosne i Hercegovine, sa izuzetkom ustavnih sudova entiteta Bosne i Hercegovine;

Clan 18.
Sudovi i tuzilastva

Vijece ima nadleznosti navedene u ¢lanu 17. ovog zakona u odnosu na pravosude u
Bosni i Hercegovini §to obuhvata slijedeée sudove i tuzilastva:

(i) Apelacioni sud Brcko Distrikta Bosne i Hercegovine, Osnovni sud Brcko
Distrikta Bosne i Hercegovine i Tuzilastvo Brcéko Distrikta Bosne i
Hercegovine.

Zakon o sudovima Bréko distrikta Bosne i Hercegovine
(,SluZbeni glasnik Bréko distrikta BiH®, broj 19/07, 20/07, 39/09 i 31/11)

Clan 2
(Sudska Vlast)

Sudsku vlast u Brcko distriktu Bosne i Hercegovine vrse Osnovni sud Bréko distrikta
Bosne i Hercegovine (u daljem tekstu: Osnovni sud) i Apelacioni sud Brcko distrikta
Bosne i Hercegovine (u daljem tekstu: Apelacioni sud).

Clan 39
(Imenovanje sudija)

Predsjednika i sudije imenuje i razrjeSava Visoki sudski i tuzilacki savjet BiH.
Zakon o Pravobranilastvu Brcko distrikta BiH
(,Sluzbeni glasnik Brc¢ko distrikta BiH®, broj 28/06, 19/07, 17/08 1 20/10)

Clan 2.
(Cilj zakona )

(1) Ovim zakonom osniva se Pravobranilastvo Brcko distrikta Bosne i Hercegovine (u
daljem tekstu: Pravobranilastvo) kao samostalni organ koji obavlja poslove
pravne zastite javne imovine, imovinskih prava i imovinskih interesa Distrikta.

Clan 7.
(Nadleznosti Pravobranilastva)



(1) Pravobranilastvo obavlja poslove pravne zastite javne imovine, imovinskih prava
i imovinskih interesa Distrikta, njegovih organa, institucija i pravnih lica koja se
finansiraju u potpunosti ili pretezno iz budzeta Distrikta ili u odnosu na njih
Distrikt vrsi osnivacka prava, i u postupcima pred sudovima i drugim nadleznim
organima preduzima zakonom odredene postupke i mjere za zastitu javne
imovine, imovinskih prava i imovinskih interesa Distrikta.

(2) Pravobranilastvo obavlja poslove iz stava 1 ovog ¢lana i u odnosu na preduzecéa u
vecinskom vlasniStvu Distrikta osim u predmetima radi naplate potrazivanja za
utrosenu struju, vodu, odvoz smeca (i druge komunalije i usluge) ukoliko ovi
iznosi ne prelaze limit propisan u ¢lanu 15. stavu 3. ovog zakona kao i u drugim
predmetima c¢ija je vrijednost ispod limita propisanog u ¢lanu 15. stavu 3. ovog
zakona.

(3) Ako Pravobranilastvo treba da po ovom zakonu zastupa stranke ¢iji su interesi u
suprotnosti, a jedna od njih je Distrikt, Pravobranilastvo zastupa Distrikt.

(4) U slucaju da Pravobranilastvo treba po zakonu da zastupa stranke ¢iji su interesi
u suprotnosti, a ni jedna od tih stranaka nije Distrikt, Pravobranilastvo nece
zastupati te stranke.

(5) Pri obavljanju poslova iz stava 1 ovog ¢lana Pravobranilastvo moze pokretati i
postupke protiv Distrikta te u tom sluc¢aju ima svojstvo stranke u postupku.

Clan 9.
(Preduzimanje drugih radnji)

(1) U preduzimanju pravnih radnji za zastitu javne imovine, imovinskih prava i
interesa Distrikta kao i zastupanju Distrikta i drugih subjekata iz ¢lana 7. ovog
zakona, Pravobranilastvo moze da preduzima sve radnje koje preduzima stranka
u postupku.

Clan 27.
(Nadleznost za imenovanje pravobranioca i zamjenika)

(1) Pravosudna Komisija (u daljem tekstu ,, Komisija“) raspisuje i objavljuje konkurs
za pozicije pravobranioca i zamjenike.

(2) Konkurs se objavljuje na ¢itavoj teritoriji BiH, na nacin koji utvrdi Komisija.

(3) Nakon provedenog javnog konkursa iz stava (1) ovog ¢lana i postupka izbora,
Komisija imenuje pravobranioca i zamjenike.

(4) Za pravobranioca i zamjenike bic¢e izabrani oni kandidati koji dobiju veéinu
ukupnog broja glasova ¢lanova Komisije.

(5) Prilikom izbora za pravobranioca i zamjenika komisija mora odludivati u punom
sastavu.

Clan 39.
(Donosenje odluke)



(1) Komisija donosi odluku o izboru i imenovanju pravobranioca i zamjenika.

Clan 76.
(Plate i naknade)

(1) Zakon o platama i drugim naknadama sudija i tuzilaca Brcko distrikta BiH se
shodno primjenjuje i na pravobranioca i zamjenike pravobranioca.

(2) Propisi Brcko distrikta BiH koji regulisu radne odnose i propisi koji regulisu plate
i druge naknade sekretara i zaposlenih u pravosudu Distrikta se shodno tome
primjenjuju na sekretara i zaposlene u Pravobranilastvu osim ako nije drugacije
propisano ovim zakonom.

(3) Komisija odreduje plate i ostale naknade zaposlenih u Pravobranilastvu u skladu
sa zakonima Distrikta.

(4) Pravobranilac ima osnovnu platu koja ne moze biti manja od iznosa koji
predstavlja 90% osnovne plate Predsjednika Osnovnog suda Brcko distrikta BiH.

(5) Zamjenici imaju osnovnu platu koja ne moze biti manja od iznosa koji predstavlja
90% osnovne plate sudija Osnovnog suda Bréko distrikta BiH.

Zakon o Pravosudnoj komisiji Brcko distrikta Bosne i Hercegovine
(,Sluzbeni glasnik Bréko distrikta BiH®, broj 19/07, 20/071 02/08)

Clan 14
(Opste nadleznosti)

Komisija obavlja sljedece poslove:
d) imenuje i razrjeSava pravobranioca i njegove zamjenike;

Clan 24
(Postupak zaposljavanja)

(1) Pravosudna komisija, na principu otvorene konkurencije, neposredno sprovodi
postupak zapoS$ljavanja direktora i advokata Kancelarije, sekretara Komisije,
struénih saradnika, sekretara suda, portparola, pravobranioca i zamjenika
pravobranioca i komandira Sudske policije.

Zakon o sluzbenicima i namjeStenicima u pravosudu Brc¢ko distrikta BiH
(,Sluzbeni glasnik Bréko distrikta BiH®, broj 36/07, 02/08 1 06/13)



Clan 2
(Primjena zakona)

(1) Ovaj zakon se primjenjuje na rukovodecée sluzbenike s posebnim ovlastenjima,
sluzbenike s posebnim ovlastenjima, rukovodecée sluzbenike, sluzbenike, kao i
namjestenike zaposlene u pravosudu Distrikta (u daljnjem tekstu: »sluzbenici i
namjestenici»).

(2) U smislu odredaba stava 1. ovog ¢lana, sluzbenicima se ne smatraju:

a) predsjednici i sudije Osnovnog suda Brcko distrikta BiH (u daljem tekstu:
Osnovni sud) i Apelacionog suda Bréko distrikta BiH (u daljem tekstu:
Apelacioni sud);

b) glavni tuzilac Tuzilastva Brcko distrikta BiH (u daljem tekstu: Tuzilastvo),
zamjenik glavnog tuzioca Tuzilastva i tuzioci Tuzilastva.

(3) Odredbe ovog zakona shodno se primjenjuju na zaposlene u pravosudu iz stava 2.
ovog ¢lana u odnosu na pitanja koja nisu regulisana posebnim zakonom.

Clan 3
(Definicije)

(1) Pravosudna institucija je organizacioni oblik zasnovan na Statutu Brcko distrikta
BiH (u daljem tekstu: Statut), Zakonu o Pravosudnoj komisiji Bréko distrikta BiH
(u daljem tekstu: Pravosudna komisija), Zakonu o sudovima Brcko distrikta BiH,
Zakonu o Tuzilastvu, Zakonu o Kancelariji za pravnu pomo¢ Bréko distrikta BiH
(u daljem tekstu: Kancelarija za pravnu pomoc¢), Zakonu o Pravobranilastvu
Brcko distrikta BiH (u daljem tekstu: Pravobranilastvo), koja u najSirem smislu
obavlja poslove pravosuda.

Zakon o platama i drugim naknadama sudija i tuzilaca u Brcko distriktu BiH
(,Sluzbeni glasnik Bréko distrikta BiH®, broj 01/06 i 21/14)

Clan 1
Okvir Zakona

Ovim zakonom reguliSu se plate, naknade i odredena materijalna prava sudija i
tuzilaca u Brcéko distriktu.

Clan 2
Osnovna mjesecna plata sudija

Osnovna mjesecna plata sudija iznosi:
a) za sudije Osnovnog suda u Brékom: 2.980,00 KM;
c) za predsjednika Osnovnog suda u Br¢kom: 3.200,00 KM;

Clan 4
Dodatak na radni staz



Osnovna mjese¢na plata svakog sudije i tuzioca iz ¢lana 2, odnosno 3 ovog zakona
povecava se za 0,5% za svaku punu godinu radnog staza, najvise do 40 godina.

Clan 7
Placeni godi$nji odmor i odsustvo za vjerske praznike

1. Sudije i tuzioci imaju pravo na placeni godisnji odmor u trajanju od 30 radnih
dana.

2. Pored prava na godi$nji odmor definisanog u stavu 1 ovog ¢lana, sudije i tuzioci
imaju pravo na dva plaéena i dva neplacena dana odsustva godisnje za
zadovoljenje vjerskih obaveza.

3. Sve sudije i tuzioci imaju pravo na neto naknadu za godisnji odmor u iznosu od
50% osnovne mjesecne plate iz ¢lana 2.a, odnosno 3.a.

4. Neto naknada za godi$nji odmor iz stava 3 ovog ¢lana placa se kao dodatak na
redovnu platu u julu svake godine, bez obzira na to kada se uzima godisnji odmor.

Clan 8
Vanredno pla¢eno odsustvo

Pored godisnjeg odmora i odsustva za vjerske praznike regulisanog ¢lanom 7 ovog
zakona, sudije i tuzioci imaju pravo na sedam placenih dana odmora u kalendarskoj
godini kako slijedi:

1. U sluéaju zZenidbe/udaje: 5 dana;

2. U slucaju smrti bliskog srodnika (supruznika, partnera, majke, oca, ocuha,
macehe, djeteta, pastorka/pastorke, brata, sestre, polubrata, polusestre): 3
dana;

3. U sluéaju smrti manje bliskog srodnika (djeda, bake ili bliskog srodnika
bra¢nog druga ili partnera): 1 dan;

4. U slucaju rodenja djeteta: 2 dana;

5. U slucaju selidbe iz stalnog prebivalista u drugo prebivaliste; 1 dan.

Clan 13
Naknade za putne troSkove

Sudije i tuZioci imaju pravo na naknadu za troskove nastale u toku sluZbenog
putovanja (dnevnice, prevoz i smjestaj) u skladu s vazeé¢im Pravilnikom za zaposlene
u pravosudu Bréko distrikta, i odobrenim budzetom Suda ili Tuzilastva.

Zakon o platama i naknadama zaposlenih u pravosudu Bréko distrikta BiH
(,Sluzbeni glasnik Bréko distrikta BiH®, broj 13/07, 19/07, 31/111 05/13)



(1)

(2)

(1)

(2)

Clan 1
(Predmet)

Ovim zakonom ureduju se: plate, naknade, novfane pomoc¢i i otpremnine
zaposlenih u pravosudu Bréko distrikta Bosne i Hercegovine (u daljem tekstu:
zaposlenici).

Pod pravosudem Brcko distrikta BiH podrazumijevaju se slijedece institucije:
- Pravosudna komisija Brcko distrikta BiH;

- Apelacioni sud Br¢ko distrikta BiH;

- Osnovni sud Brcko distrikta BiH;

- Tuzilastvo Brcko distrikta BiH;

- Kancelarija za pravnu pomoc¢ Brcko distrikta BiH.

Clan 2
(Sadrzaj i visina plate)

Plate i naknade sudija i tuzilaca Brcko distrikta BiH utvrduju se u skladu sa
Zakonom o platama i drugim naknadama sudija i tuzilaca u Bréko distriktu BiH
(»Sluzbeni glasnik Bréko distrikta BiH® broj 1/06).

Plate zaposlenih u institucijama pravosuda Brcko distrikta BiH utvrduju se u
skladu s platnim razredima iz ¢lana 6 ovog zakona.

Clan 6
(Platni razredi)

(1) Platni razred, koji se sastoji od Sest individualnih stepena izrazenih koeficijentom,

osnovni je klasifikacioni element sistema plac¢anja rada zaposlenih, a odreduje se
na osnovu vrste, sloZenosti, uticaja, pritiska i obrazovanja za poslove koje radno
mjesto zahtijeva.

Clan 9
(Pravo na osnovnu platu za odsustvo sa posla)

Zaposleni imaju pravo na osnovnu platu za odsustvo sa posla u sljede¢im
sluc¢ajevima:

a) godisnjeg odmora u skladu sa Zakonom,

b) pla¢enog odsustva u skladu sa Zakonom;

c¢) praznika i vjerskih praznika u skladu sa Zakonom;

d) prekida rada koji je nastupio zbog okolnosti na koje zaposleni nije mogao da
utice.

Clan 10
(Dodatak na platu)

(1) Osnovna plata zaposlenih uvec¢ava se za vrijeme provedeno na radu u sljede¢im

slucajevima:

a) Nocnirad.....ccccceeeeeeeeccnnneeeeeeeenn. za 30%;
b) rad subotom i nedeljom........... za 20%;
c¢) rad tokom praznika.................... za 35%.

(2) Dodaci iz stava 1. ovog ¢lana se medusobno ne iskljucuju.

Clan 11
(Naknada za privremeno odsustvo sa posla zbog sprijecenosti za rad)

(1) Zaposleni imaju pravo na naknadu plate zbog sprijeenosti za rad u sljede¢im
sluc¢ajevima.

a) privremene sprijecenosti za rad zbog bolesti;

b) privremene sprijeCenosti za rad uzrokovane povredom na radu ili
profesionalnim oboljenjem;

c) privremene sprijeéenosti za rad zbog komplikacija prouzrokovanih trudnoé¢om
ili porodajem i porodiljskog odsustva;

d) privremene sprijecenosti za rad zbog transplatacije organa i zivog tkiva u korist
nekog drugog lica ili kao primalac;

e) privremene sprijeCenosti za rad zbog suspenzije u skladu sa Zakonom.

Clan 12
(Naknada troskova za sluzbena putovanja)

(1) Zaposleni ima pravo na naknadu troskova u vezi sa sluzbenim putovanjima kao
Sto su dnevnice, tro§kovi prevoza i sl.

Clan 13
(Jednokratna novéana pomoc)

Zaposlenom, u slucaju privremene sprijecenosti za rad zbog bolesti, pripada jednom
godisnje jednokratna pomo¢ u visini od dvije najnize plate zaposlenih u pravosudu
Brcko distrikta BiH, ako je odsustvovanje s posla duZe od Sest (6) mjeseci neprekidno.

Zakon o Pravobranilastvu Brcko distrikta BiH donesen je Nalogom
supervizora za Bréko od 15.09.2006. godine (,,Sluzbeni glasnik Brcko distrikta BiH®
broj 28/06) kojim je u tacki 1. propisano da se danom donosenja tog naloga Zakon o
Pravobranilastvu donosi kao zakon Brcko distrikta BiH, te da Skupstina moze
naknadno izmijeniti taj zakon u skladu sa procedurom koja je propisana Statutom i
Poslovnikom Skupstine. Nakon donosSenja Naloga, Zakon o Pravobranilastvu je tri
puta mijenjan i dopunjen u redovnoj zakonodavnoj proceduri od strane Skupstine
Brcko distrikta BiH, usvajanjem Zakona o izmjenama i dopunama Zakona o
Pravobranilastvu koji su objavljeni u ,,Sluzbenom glasniku Brcko distrikta BiH* broj
19/07, 17/08 i 20/10. Na taj nacin, izmjenama i dopunama od strane zakonodavne
vlasti Brcko distrikta BiH, osporavani zakon postao je pravni akt Skupstine Brcko
distrikta BiH i Apelacioni sud Brcko distrikta Bosne i Hercegovine je nadlezan da
ocjenjuje da li je ovaj zakon u skladu sa Statutom, u smislu odredbe ¢lana 2. stav 1.

tacka a) Zakona o postupku ocjene uskladenosti pravnih akata, o ¢emu je Opsta
sjednica Apelacionog suda Brcko distrikta BiH usvojila Pravno shvatanje broj 097-o0-
Su-16-000542 od 15.07.2016.godine, koje je istog dana objavljeno na web stranici
Apelacionog suda Brcko distrikta BiH.

Kako bi se na pravilan nacin ocijenilo da li je odredba ¢lana 76. osporavanog
zakona u skladu sa Statutom, a kojom se izmedu ostalog propisuje shodna primjena
odredbi Zakona o platama i drugim naknadama sudija i tuzilaca Bréko distrikta
Bosne i Hercegovine na pravobranioca Distrikta i zamjenike pravobranioca, potrebno
je sagledati polozaj sudova i Pravobranilastva u pravnom sistemu Distrikta, a zatim
uporediti status sudija (i tuzilaca), sa jedne strane i pravobranioca i njegovih
zamjenika, sa druge strane. Pri tome je neophodno, a u smislu navoda inicijative,
paznju usmjeriti na analizu statusa predsjednika Osnovnog suda Brcko distrikta
Bosne i Hercegovine i sudija Osnovnog suda Brcko distrikta Bosne i Hercegovine, s
obzirom da je odredbama ¢lana 76. osporavanog zakona propisano da se plate
pravobranioca Distrikta i njegovih zamjenika odreduju prema iznosu plate
predsjednika Osnovnog suda Bréko distrikta Bosne i Hercegovine, odnosno sudija
Osnovnog suda Bréko distrikta Bosne i Hercegovine.

Prilikom analize treba poé¢i od statutarnog uredenja polozaja sudova i
Pravobranilastva Distrikta, jer je odredbom ¢lana 19. Statuta proklamovano nacelo
podjele vlasti, a sudska vlast (koju vrse Osnovni sud i Apelacioni sud) je utvrdena kao
jedan od tri segmenta vlasti u Distriktu, pored zakonodavne i izvr$ne vlasti. Nasuprot
tome, odredbom clana 68. Statuta i odredbama c¢lanova 2., 7. i 9. Zakona o
Pravobranilastvu propisano je da je Pravobranilastvo samostalni organ koji obavlja
poslove pravne zastite javne imovine, imovinskih prava i imovinskih interesa
Distrikta, njegovih organa, institucija i pravnih lica koja se finansiraju u potpunosti ili
pretezno iz budZeta Distrikta ili u odnosu na njih Distrikt vrsi osnivacka prava, kao i
preduzeca u veéinskom vlasnisStvu Distrikta. Prema tome, Osnovni sud i Apelacioni
sud Distrikta vrse sudsku vlast u Distriktu, a sa druge strane, Pravobranilastvo
Distrikta je zakonski zastupnik Bréko distrikta BiH i ima polozaj stranke u postupku
pred sudom i u tom svojstvu moZze da preduzima sve radnje koje preduzima stranka u
postupku.

Nadalje, kada je u pitanju status sudija, sa jedne strane i pravobranioca i
njegovih zamjenika, sa druge strane, valja ukazati na nacéin njihovog imenovanja.
Odredbom clana 17. Zakona o Visokom sudskom i tuzilatkom vijecu BiH je propisano
da je imenovanje predsjednika Osnovnog suda i sudija Osnovnog suda Brcko distrikta
BiH u nadleZnosti Visokog sudskog i tuzilackog vije¢a BiH. Sa druge strane, prema
odredbi c¢lana 14. stav 1. tacka d) Zakona o Pravosudnoj komisiji, odnosno prema
odredbama clanova 27. i 39. Zakona o Pravobranilastvu, imenovanje pravobranioca i
zamjenika pravobranioca Distrikta je u nadleznosti Pravosudne komisije Brcko
distrikta BiH, kao i imenovanje direktora i advokata Kancelarije za pravnu pomoc¢
Bréko distrikta BiH, sekretara Pravosudne komisije, stru¢nih saradnika, sekretara
suda, portparola i komandira Sudske policije. Dakle, pravobranilac i njegovi
zamjenici su u pogledu postupka zaposljavanja i radnopravnog statusa u istoj pravnoj
situaciji kao i odredeni sluzbenici zaposleni u pravosudu Distrikta, na koje se
primjenjuje Zakon o sluzbenicima i namjestenicima u pravosudu Bréko distrikta BiH.

Sud posebno naglasava specificnost i drustveni znacaj sudova kao nosilaca
sudske vlasti za demokratska drustva koja su zasnovana na principu podjele vlasti, pa

se nezavisni polozaj sudova ne moZze uporedivati sa bilo kojim drugim kategorijama.
Takode treba imati u vidu da je sudstvo specifi¢cna kategorija korisnika budzeta, jer je
duznost drzave da osigura ljudske, materijalne i finansijske resurse kako bi se
osigurala nezavisnost sudova, odnosno primanja nosilaca pravosudnih funkcija
moraju biti na odgovaraju¢em nivou kako bi se osigurala efikasnost i nezavisnost
sudova (tako i Ustavni sud Bosne i Hercegovine, Odluka o dopustivosti i meritumu
broj U-29/13 od 28.03.2014. godine).

Sa druge strane, plate i druge naknade zaposlenih u pravosudu Distrikta su
uredene posebnim zakonom, odnosno Zakonom o platama i naknadama zaposlenih u
pravosudu Brcko distrikta BiH, kako je to i propisano odredbom ¢lana 1. tog zakona.
Sud naglasava da prema ¢lanu 1. stav 2. Zakona o platama i naknadama zaposlenih u
pravosudu Bréko distrikta BiH, Pravobranilastvo nije pravosudna institucija, a svi
ostali, pa i Osnovni sud, jesu pravosudna institucija. Medutim, dok su u smislu ¢lana
2. istog zakona sudije izuzete od primjene tog zakona, pravobranilac Distrikta i
njegovi zamjenici nisu, te kako je prema ¢lanu 3. stav 1. Zakona o sluzbenicima i
namjestenicima u pravosudu Bréko distrikta BiH, Pravobranilastvo eksplicitno
pravosudna institucija, ocigledno je da postoji neobjasnjiva protivrjecnost izmedu
ovog zakona i Zakona o platama i naknadama zaposlenih u pravosudu Bréko distrikta
BiH.

Imajudi u vidu da je Zakonom o Pravosudnoj komisiji propisan isti postupak
zaposljavanja za pravobranioca i njegove zamjenike i za odredene sluzbenike
zaposlene u pravosudu Brcko distrikta BiH, a kod toga da prema osporavanom
zakonu pravobranilac Distrikta i zamjenici pravobranioca imaju pravo na odredene
naknade koje pripadaju sudijama Distrikta prema Zakonu o platama i drugim
naknadama sudija i tuzilaca u Bréko distriktu BiH, zbog shodne primjene tog zakona
na pravobranioca i njegove zamjenike (kao $to su npr. dodatak na radni staz i pravo
na neto naknadu za godi$nji odmor), koja prava sluzbenici u pravosudu Distrikta
nemaju, ovaj sud uocava da su pravobranilac i njegovi zamjenici u tom smislu u
povoljnijem polozaju od sluzbenika zaposlenih u pravosudu Distrikta, iako ih sve u
istom postupku imenuje i razrjeSava Pravosudna komisija.

Na kraju, Sud smatra korisnim ukazati i na relevantne odredbe uporednog
zakonodavstva drzavnih i entitetskih zakona kojima je propisana plata pravobranioca
i njegovih zamjenika. Tako, odredbom c¢lana 1. Zakona o platama i naknadama u
institucijama Bosne i Hercegovine (,,Sluzbeni glasnik BiH* broj 50/08, 35/09, 75/09,
32/12, 42/12 i 50/12) je propisano da se tim zakonom ureduju plate i naknade
zaposlenih, imenovanih i izabranih lica u institucijama Bosne i Hercegovine, u koje,
izmedu ostalih, spada i pravobranilac, pa je odredbom ¢lana 10. istog zakona
propisan platni razred i koeficijent na osnovu kojih se obracunava iznos plate
pravobranioca BiH i zamjenika pravobranioca BiH. Identi¢no rjeSenje sadrze i
odredbe Zakona o platama zaposlenih u institucijama pravosuda Republike Srpske
(,Sluzbeni glasnik RS“ broj 31/14) kojim je ureden nacin utvrdivanja plata, naknada i
ostalih licnih primanja zaposlenih, izmedu ostalog, i u Pravobranilastvu Republike
Srpske, pa je odredbom clana 15. istog zakona propisano da se plate pravobranioca
Republike Srpske i njegovog zamjenika razvrstavaju u platne grupe i odreduju im se
koeficijenti za obracun plate. U kona¢nom, isto je propisano i odredbama Zakona o
platama i naknadama u organima vlasti Federacije Bosne i Hercegovine (,,Sluzbene
novine FBiH“ broj 45/10) kojim su uredene plate i naknade, izmedu ostalih i
pravobranioca (odredba ¢lana 1.), dok je ¢lanom 9. tog zakona propisan platni razred

za federalnog pravobranioca i njegove zamjenike i odreden koeficijent za obracun
njihovih plata.

Uzimajuéi u obzir sve navedeno, ovaj sud zakljuc¢uje da je pravni status, naéin
imenovanja i vrsta poslova koje obavljaju predsjednik Osnovnog suda i sudije
Osnovnog suda, S$to je relevantno za ovaj postupak, potpuno razli¢it od pravnog
statusa, nacina imenovanja i vrste poslova koje obavljaju pravobranilac i zamjenici
pravobranioca Distrikta. Ovo tim prije §to Osnovni sud i Apelacioni sud vrse sudsku
vlast u Distriktu, a Pravobranilastvo Distrikta je zakonski zastupnik Distrikta i u
postupku pred sudom ima svojstvo stranke, te narocito imaju¢i u vidu da sudije
Distrikta imenuje i razrjeSava Visoko sudsko i tuzilacko vijece BiH, a pravobranioca i
njegove zamjenike imenuje i razrjeSava Pravosudna komisija Bréko distrikta BiH i za
njih je propisan isti postupak zaposljavanja kao i za odredene sluzbenike u pravosudu
Distrikta. Navedeni zaklju¢ak Suda potkrepljuju i propisi na drzavnom i entitetskim
nivoima prema kojima su plate pravobranioca i njegovih zamjenika propisane istim
zakonom kao i plate odredenih zaposlenika u organima zakonodavne i izvr$ne vlasti,
odnosno plate drzavnih sluzbenika i namjestenika, a koje se razvrstavaju u odredene
platne razrede sa precizno odredenim koeficijentom za obracun visine plate.

Kako je, suprotno gore navedenom, odredbama ¢lana 76. stav 1., stav 4. i stav
5. osporavanog zakona propisano da se na pravobranioca Distrikta i njegove
zamjenike shodno primjenjuju odredbe Zakona o platama i drugim naknadama
sudija i tuzilaca Brcko distrikta BiH, a da se osnovna plata pravobranioca i njegovih
zamjenika odreduje u okvirnom procentualnom iznosu (ne manje od iznosa koji
predstavlja 90% osnovne plate predsjednika Osnovnog suda, odnosno sudija
Osnovnog suda Brcko distrikta BiH), to su navedene odredbe osporavanog zakona
neprecizne i u suprotnosti sa odredbom ¢lana 68. stav 5. Statuta, kojom je propisano
da se osnivanje, organizacija i nadleznost Pravobranilastva propisuju zakonom, $to u
konkretnom slucaju podrazumijeva da se plate pravobranioca Distrikta i njegovih
zamjenika i druga relevantna pitanja trebaju urediti posebnim zakonom ako se Zeli
ispostovati nezavisnost Pravobranilastva propisana odredbom ¢lana 68. stav 1.
Statuta, a ne shodnom primjenom Zakona o platama i drugim naknadama sudija i
tuzilaca u Bréko distriktu BiH.

S tim u vezi, na osnovu odredbe ¢lana 34. stav 1. Zakona o postupku ocjene
uskladenosti pravnih akata, kojom je propisano da u postupku ocjene uskladenosti
pravnog akta, Apelacioni sud Distrikta nije ograni¢en zahtjevom inicijatora, Sud je
cijenio uskladenost odredbe ¢lana 76. Zakona o Pravobranilastvu i sa odredbom ¢lana
68. stav 1. Statuta. Naime, tom statutarnom odredbom je propisano da je
Pravobranilastvo institucija uspostavljena zakonom Distrikta i nezavisno je od
zakonodavnih, sudskih i izvr$nih vlasti i od Policije. Dakle, Statutom je
zagarantovana nezavisnost institucije Pravobranilastva Distrikta u odnosu na sva tri
segmenta vlasti Distrikta, ukljucuju¢i i sudsku vlast. Medutim, i pored toga,
osporavanim ¢lanom Zakona o Pravobranilastvu je propisano da se Zakon o platama i
drugim naknadama sudija i tuzilaca Brcko distrikta BiH shodno primjenjuje i na
pravobranioca i zamjenike pravobranioca, odnosno da se iznos plate pravobranioca i
njegovih zamjenika odreduje prema iznosu plate predsjednika Osnovnog suda i
sudija Osnovnog suda. Na taj nacin, propisujuci shodnu primjenu zakona koji se tice
sudske vlasti na pravobranioca i njegove zamjenike, osporavanim ¢lanom 76. Zakona
o Pravobranilastvu nije dosljedno sproveden Statutom propisan princip nezavisnosti
Pravobranilastva u odnosu na sudsku vlast Distrikta, odnosno odredbe ¢lana 76. stav

14



1., stav 4. i 5. osporavanog zakona nisu uskladene sa odredbom c¢lana 68. stav 1.
Statuta.

Sud u ovom postupku primarno provjerava i utvrduje spoljne granice u
kojima se zakonodavac kretao. U konkretnom slucaju, osporavane odredbe su
ocigledno presle pravni okvir propisan Statutom, odnosno statutarna ogranicenja
unutar pravosudnih institucija u Distriktu. Prvo, pravni status Pravobranilastva
propisan u ¢lanu 68. stav 1. Statuta je narusen jer je, vezivanjem plata pravobranioca i
njegovih zamjenika za plate predsjednika Osnovnog suda i sudija Osnovnog suda,
narusen princip nezavisnosti pravobranioca i zamjenika pravobranioca garantovan
pomenutom odredbom Statuta. Istovremeno, nisu ispoStovane ni odredbe ¢lana 68.
stav 5. Statuta jer pravni status pravobranioca i njegovih zamjenika nije u cijelosti
propisan posebnim zakonom koji mora imati potreban kvalitet u pogledu jasnoce i
preciznosti pravne norme kako bi se iskljucila njena proizvoljna primjena. Zbog toga
je pravni status Pravobranilastva ostao nepotpuno definisan i kontradiktoran, imajuéi
u vidu da je Pravobranilastvo pravosudna institucija (¢lan 3. stav 1. Zakona o
sluzbenicima i namjeStenicima u pravosudu Distrikta), da pravobranioca i njegove
zamjenike imenuje i razrjeSava Pravosudna komisija Bréko distrikta BiH (¢lan 14.
stav 1. tacka d. Zakona o Pravosudnoj komisiji i odredbe ¢lanova 27. i 39. Zakona o
Pravobranilastvu), a da se na drugoj strani, na njih ne primjenjuje Zakon o platama i
naknadama zaposlenih u pravosudu Brcéko distrikta BiH, koji se primjenjuje na sve
druge sluzbenike i namjestenike koje imenuje Pravosudna komisija. Prema tome, da
bi se ispostovale odredbe ¢lana 68. stav 1. i stav 5. Statuta, plate pravobranioca i
zamjenika pravobranioca moraju biti propisane na potpun nacin posebnim zakonom
ili izmjenama i dopunama Zakona o platama i naknadama zaposlenih u pravosudu
Brcko distrikta BiH, s obzirom da imenovanje pravobranioca Distrikta i njegovih
zamjenika vrsi Pravosudna komisija.

Pravobranilac u svom izjasnjenju na predmetnu inicijativu navodi da je
Pravobranilastvo statutarna kategorija kao i Osnovni sud i Tuzilastvo, te da je
ofigledno da je Supervizor donose¢i osporavani zakon imao namjeru da i
Pravobranilastvo bude garant pravne sigurnosti na podru¢ju Distrikta, a da se
nezavisnost u radu pravobranioca i njegovih zamjenika osigura kroz adekvatnu platu.
Cijeneci takve navode pravobranioca, Sud naglasava da su i Pravosudna komisija i
Kancelarija za pravnu pomo¢ Brcéko distrikta BiH takode statutarne kategorije,
odnosno Statutom uredene kao nezavisne institucije u pravnom sistemu Distrikta, ali
su plate zaposlenika tih institucija (za razliku od pravobranioca i njegovih zamjenika)
potpuno uredene posebnim zakonom, odnosno Zakonom o platama i naknadama
zaposlenih u pravosudu Distrikta (u okviru platnih razreda).

Nisu osnovani navodi inicijative kojima se ukazuje da su sudije, tuzioci,
sluzbenici i namjestenici u pravosudu Distrikta diskriminisani u odnosu na
pravobranioca i njegove zamjenike koji navodno, zbog neprecizne formulacije
odredbi ¢lana 76. stav 2. i stav 3. osporavanog zakona, imaju pravo na platu i druge
naknade kao sudije i tuZzioci Distrikta, zbog shodne primjene Zakona o platama i
drugim naknadama sudija i tuzilaca Br¢ko distrikta BiH, a takode da uzivaju i prava
propisana Zakonom o platama i naknadama zaposlenih u pravosudu Brcko distrikta
BiH kao ,,zaposleni u Pravobranilastvu®, §to bi bilo suprotno odredbi ¢lana 13. Statuta
koja propisuje zabranu diskriminacije.

Naime, odredbom ¢lana 18. Zakona o Pravobranilastvu Bréko distrikta BiH,
pod naslovom ,Struktura Pravobranilastva“ zakonodavac je napravio razliku u
radnopravnom smislu izmedu pravobranioca i njegovih zamjenika, sa jedne strane
(odredbe stava 1. i stava 2.) i sekretara i ,zaposlenih® u Pravobranilastvu Brcéko
distrikta BiH, sa druge strane (odredba stava 3.). U prilog navedenom jeste i glava VI
osporavanog zakona koja nosi naziv ,Ostali zaposleni“ i odredbe ¢lanova od 73. do
clana 76. kojima je propisan radnopravni status sekretara, stru¢nih saradnika,
pripravnika i administrativnog osoblja Pravobranilastva Bréko distrikta BiH. Prema
tome, ako se sistemski tumace odredbe stava 2. i stava 3. ¢lana 76. osporavanog
zakona i njihovim dovodenjem u vezu sa drugim relevantnim odredbama
osporavanog zakona, proizilazi da se te odredbe (stav 2. i stav 3.) odnose isklju¢ivo na
sekretara i ,zaposlene u Pravobranilastvu®, tj. na stru¢ne saradnike, pripravnike i
administrativno osoblje Pravobranilastva Brcko distrikta BiH, a ne i na
pravobranioca Distrikta i njegove zamjenike. Upravo iz tog razloga, ocigledno su
neosnovani navodi inicijative da se ove odredbe odnose i na pravobranioca Distrikta i
njegove zamjenike i da im je na taj nadin omoguéeno da istovremeno koriste i
materijalna prava iz Zakona o platama i naknadama zaposlenih u pravosudu Brc¢ko
distrikta BiH (pored materijalnih prava iz Zakona o platama i drugim naknadama
sudija i tuzilaca u Bréko distriktu BiH), te u tom smislu ne uzivaju veéi obim
materijalnih prava od sudija, tuzilaca, sluzbenika i namjestenika u pravosudu
Distrikta. Na osnovu navedenog, u odnosu na navode inicijative kojima se ukazuje na
neusaglasenost odredbe ¢lana 76. osporavanog zakona sa odredbom ¢lana 13. Statuta,
Sud zakljucuje da je navedeni ¢lan osporavanog zakona u skladu sa odredbom clana
13. Statuta Brcko distrikta BiH.

Takode, Sud nije nasao osnovanim ni navode inicijative kojima se ukazuje na
neuskladenost odredbi ¢lana 76. osporavanog zakona sa odredbom ¢lana 19. Statuta.
Ovo iz razloga Sto je odredbom clana 19. Statuta, Sto je svojstveno demokratskim
drustvima i vladavini prava, utvrdeno generalno nacelo podjele vlasti na nacin da u
Distriktu zakonodavnu vlast vrsi Skupstina Bréko distrikta BiH, izvr$nu vlast Vlada
Brcko distrikta BiH, a sudsku vlast sudovi Distrikta, Osnovni sud i Apelacioni sud,
dakle, utvrdena su tri segmenta vlasti koja su medusobno nezavisna, sa precizno
odredenim nadleZnostima. Kako odredbe ¢lana 76. osporavanog zakona ne uticu na
Statutom zagarantovan princip podijele vlasti u Distriktu, jer se njima ne zadire u
sudsku vlast Distrikta u smislu da se sudskoj vlasti, odnosno njenim nosiocima
oduzimaju odredene nadleznosti ili prava u korist Pravobranilastva Distrikta, to
¢lanom 76. osporavanog zakona nije naruseno nacelo podjele vlasti u Distriktu.

Odluka Pravosudne komisije broj SuPK-854/16 od 27.05.2016. godine kojom
je utvrden iznos plate, te regulisana druga pitanja relevantna za plate pravobranioca
Brcko distrikta BiH i njegovih zamjenika, ne moze uticati na drugaciju odluku Suda,
imajuci u vidu da na taj nacin nije otklonjena neuskladenost odredbi ¢lana 76. stav 1.,
4. 1 5. sa odredbom clana 68. stav 5. Statuta, jer je tom statutarnom odredbom
propisano da se osnivanje, organizacija i nadleznost Pravobranilastva propisuju
zakonom, a ne odlukom Pravosudne komisije kao podzakonskim aktom. Upravo
suprotno, navedena odluka samo potvrduje da osnovne plate pravobranioca Distrikta
i njegovih zamjenika nisu na jasan i potpun nacin uredene zakonom, kako to nalazu
odredbe c¢lana 68. stav 1. i stav 5. Statuta Brcko distrikta BiH, ve¢ diskrecionom
odlukom Pravosudne komisije koja je zbog nejasnoce i nepreciznosti_osporavanih
odredbi podlozna proizvoljnoj primjeni koja objektivno dovodi u pitanje nezavisnost
Pravobranilastva kao njegovu statutarnu garanciju.

Cijeneci da je u toku prethodnog postupka pravno stanje potpuno utvrdeno i
da prikupljeni podaci pruzaju pouzdan osnov za odlucdivanje, Sud je odlucio bez
donosenja rjeSenja o pokretanju postupka, na osnovu ¢lana 33. stav 2. Zakona o
postupku ocjene uskladenosti pravnih akata Brcko distrikta Bosne i Hercegovine.

BOSNA I HERCEGOVINA
APELACIONI SUD BRCKO DISTRIKTA
BOSNE I HERCEGOVINE

Broj: 97 0 U 001794 16 Ous

Brcko, 16.09.2016. godine

PREDSJEDNIK VIJECA

Dragana Tesi¢

Da je ovaj otpravak presude
saglasan sa izvornikom
tvrdi i ovjerava pisarnica Suda

